
O‘ZBEKISTONDA ENERGETIKA VA ALTERNATIV ENERGETIKANI RIVOJLANTIRISH ISTIQBOLLARI HAMDA UNING YUTUQLARI 
O‘zbekiston yoqilg‘i-energetika resurslarining juda katta zaxirasiga va rivojlangan energetika infratuzilmasiga ega. Hozirgi kunda mamlakatda 190 ta neft va gaz konlari ochilgan. Ochilgan konlardagi razvedka qilingan uglevodorod zaxiralari miqdori shartli hisobda 3500 mln. tonnadan ziyod. Neft va gaz sohasidagi geologik razvedka ishlari beshta neft-gazli mintaqada – Ustyurt, Buxoro-Xiva, Surxondaryo, Farg‘ona, Jan.-G‘arbiy Hisorda olib borilmoqda.

Еnergetika resurslarini jadal o‘zlashtirish jarayonlarini boshqaruvga olish mamlakatning energetik xavfsizligini ta’minladi. Agar 1991 yilda energoresurslarga energetik qaramlik ichki bozor ehtiyojining taxminan 20%ni tashkil etgan bo‘lsa, 1995 yilga kelib esa O‘zbekiston o‘zining eksport imkoniyatlarini kengaytirgan holda energetik mustaqil mamlakatlar qatoriga kirdi. Hozirgi kunga kelib, energiya resurslari ichki talabdan 15–18% ortiq hajmda ishlab chiqariladi. Energetika tarmoqlariga davlat tomonidan yordam ko‘rsatish bo‘yicha tadbirlar MDH mamlakatlarining energetika bozorlarida O‘zbekistonning o‘rnini o‘sishiga va Markaziy Osiyo mamlakatlari energetika balansining sanoat tuzilmasini shakllantirishda milliy energetika majmuasining yetakchilik rolini yanada mustahkamlashga yordam berdi. Shunday qilib, O‘zbekistonning gaz va neft bo‘yicha ulushi 1991 yildagi 21.5%dan 2005 - 2007 yillarda 40–45%ga yetdi[1].
Iqtisodiy islohotlar davrida (1991–2007) birlamchi energetika resurslarini ishlab chiqarish 1,43 marta, ularni iste’moli esa 32,8%ga o‘sdi. Yoqilg‘i-energetika resurslarini ishlab chiqarish va iste’mol qilishning jadal o‘sishi neft va gaz sanoatining tez sur’atlarda rivojlanishi hisobiga yuz berdi. Mazkur davr ichida neft va kondensat qazib olish 1,9 barobar, tabiiy gaz esa olish esa 1,4 martaga oshdi va buning natijasida mamlakat yoqilg‘i-energetika balansidagi neftning ulushi 7,3 % dan 9,9%ga, tabiiy gazniki esa 86,4%dan 87,2%ga yetdi.[2]
Energetika sektori korxonalarining valyuta tushumlari ta’minotidagi mavqei ham oshmoqda – mamlakat eksport daromadlari tuzilmasidagi YoEM hissasi islohot yillarida 1991 yildagi 5%dan 2007 yilda 15,2% gacha o‘sdi. Yoqilg‘i-energetika majmuasi tarmoqlarida O’zbekiston  aholisining 11% band bo‘lib, davlat byudjeti daromad qismining 30–35% ni ta’minlaydi. Energetika siyosatining ijtimoiy tarkibi ham muvaffaqiyatli amalga oshirilgan. Energiya iste’molining tarmoq tuzilmasidagi aholining yakuniy energiya iste’moli 1990 yildagi 17,7%dan 2005 yilga kelib 40%ga yetdi. Aholi punklarini gazlashtirish darajasi ikki barobarga oshib, 1992 yildagi 25,6%dan 2007 yilda 64%ga yetdi[3]. 

Mamlakat energetika sektorini rivojlantirishning ijobiy natijalari, davlat siyosatining ijtimoiy-iqtisodiy ustuvor yonalishlarini muvaffaqiyatli amalga oshirishning asosiy omillaridan biri hisoblanib, mintaqada strategik muhim tarmoqlarni rivojlantirishda ham katta ahamiyat kasb etadi. 

O‘zbekistonning kelajagidagi eng katta neft resurslari Farg‘ona va Surhondaryo minatqasida joylashgandir. 

O‘zbekiston boy gaz zahiralariga ham egadir. Mutahassislarning fikricha, O‘zbekistonda gazning zahirasi neft zahirasidan anchagina ko‘pdir. 

Shu bilan birga, Mingbuloq va Ko‘kdumalak konlaridagi neftning tarkibida yuqori darajali og‘ir fraksiyali uglevodorod mavjuddir. “O‘zneftgaz holding” kompaniyasi ma’lumotiga ko‘ra, XXI asrning birinchi choragida motor turidagi yoqilg‘ining dizel tariga o‘tishini ishlab chiqarish va iste’moli tarkibida – 36%, benzin turida – 24%, gaz turida – 40% ga to‘g‘ri keladi. Bundan kelib chiqib, 40% Respublika avtomobil tarktor parki gaz iste’moliga o‘tishi lozim[4]. Bu masalani yechish – mamlakatning asosiy strategik masalalaridan biridir.

O‘zbekistonning asosiy gaz chiqadigan regiona – bu Buhoro – Xiva hisoblanadi. Uning hududida mamlakat gaz zahirasining 90% i yig‘ilgan. Respublikada hammasi bo‘lib, 52 ta gaz konlarida ishlar olib borilmoqda. Uning sanoat zahirasi 300 mlrd. kub. m. ga yaqindar. Ulardan sanoatda o‘zlashtirish uchun 48 tasi tayyorlanadi. 

Polietilen ishlab chiqaradigan Sho‘rtan gaz – kimyo majmuasi nafaqat O‘zbekistonda, balki Markaziy Osiyodagi yirik loyiha hisoblanadi. Bu loyiha, 1998 – yilda ishga tushirilib, “ABB Lummus global” (AQSh), “Misun”, “Nisha Ivai”, “Toyo injiniring” (Yaponiya) va “ABB Soilen” (Italiya) konsorsiumlari hamkorligida amalga oshirilmoqda. 

Hozirgi kunda “O‘zbekneftgaz” AQSh ning “Yunokal” kompaniyasi bilan Markaziy Osiyodan Arab dengizi qirg‘oqlarigacha bo‘lgan neft – gaz quvurlari qurilishi loyihasi bo‘yicha, Yaponiyaning Misubisi“ kompaniyasi bilan Markaziy O‘siyo – Xitoy – Janubiy Koreya – Yaponiya gaz quvurlari bo‘yicha, Aqsh ning “Epron”, “Mobil”, “Yunokal”, Niderlandiyani “Shell”, Italiyani “Adpsip” kompaniyalari bilan hamkorlik qilmoqda. 

Mustaqillikning dastlabki yillaridanoq O‘zbekistonning energetika siyosati mamlakat ener​getika xavfsizligini ta’minlash hamda milliy energetika imkoniyatlaridan jamiyatning ijti​moiy va iqtisodiy muammolarini hal etish uchun foydalanishga qaratib kelinmoqda. Yangi iqtisodiy munosabatlarning shakllanish sharoitida davlat sanoatning asosiy tarmoqlari, chunonchi yoqilg‘i-energetika majmui korxonala​riga katta yordam berdi. Bu boradagi davlat siyosati energetika strategiyasining asosiy yo‘nalish​larini amalga oshirishga yo‘naltirilgan bo‘lib, quyidagilarni nazarda tutgan edi:

• neft va gaz kondensatini qazib olishni ko‘​paytirish orqali yoqilg‘i mustaqilligini ta’minlash;

• energetika tarmog‘ining ishonchli xomashyo bazasini tashkil etish;

• aholining tabiiy va suyultirilgan gaz, elektr energiyasi va zamonaviy yoqilg‘i tur​laridan foydalanish imkoniyatlarini ken​gaytirish;

• energetika tarmog‘ining moliyaviy barqa-rorligini saqlash va qo‘shimcha sarmoyalar jalb etish;

• me’yoriy-huquqiy bazani ishlab chiqish, narx belgilash shartlari va energetikaning bir-biriga yaqin sohalar bilan munosabati​ni hisobga oladigan moliya-soliq tizimni takomillashtirish;

• energetika resurslaridan foydalanish sa​maradorligini oshirish;

• energetikada mukammal bozor sub’ektlari va bozor infratuzilmasini tashkil etish orqali raqobat muhitini bosqichma-bosqich shakllantirish.

Belgilangan maqsadlarga erishish uchun qator yirik energetika loyihalari amalga oshiril​di, Ko‘kdumaloq neft-gaz-kondensat koni o‘zlash-tirildi, Buxoro neftni qayta ishlash zavodi, Muborak gazni qayta ishlash zavodida tarkibida oltingururt bo‘lgan gazni tozalash bo‘yicha ish​lab chiqarish ob’ektlari, Yangi Angren issiqlik elektr stansiyasida energiya bloklari barpo etildi. Energetika tarmog‘ida yangi neft va ma​gistral gaz quvurlari, elektr uzatish liniyalari, ishlab chiqarish hamda ijtimoiy maqsadlarga mo‘ljallangan boshqa ob’ektlar ishga tushiril​di. Qishloq aholi punktlari jadal sur’atlarda gazlashtirildi. 

Bir paytning o‘zida iqtisodiyotning energetika tarmog‘i boshqarilishi va faoliyat yuritishi sa​maradorligini yuksaltirishga qaratilgan tash​kiliy tadbirlar amalga oshirildi:

• elektr energetika tarmog‘ining barcha kor​xona va tashkilotlari O‘zbekiston Respub​likasi Energetika va elektrlashtirish va​zirligiga bo‘ysundirildi;

• neft, neftni qayta ishlash va gaz sanoati korxonalari negizida konsern tashkil eti​lib, keyinchalik “O‘zbekneftgaz” milliy korporasiyasiga aylantirildi;

• “O‘rtaosiyoko‘mir” O‘rta Osiyo birlashmasi “Ko‘mir” aksionerlik birlashmasiga aylantirildi;

• O‘zbekiston Respublikasi Vazirlar Mahkamasining yoqilg‘i-energetika resurs-larini tejash bo‘yicha maxsus komissiyasi tashkil etildi.

So‘nggi yillarda mamlakatni energiya bilan ta’minlashning barcha asosiy energiya manbala​rini qazib olish va ishlab chiqarishni oqilona birlashtirishni nazarda tutuvchi strategiyasi shakllantirildi. Unda yaqin yigirma yil ichi​da respublikani iqtisodiy jihatdan nisbatan samarali va ekologik toza energiya tashuvchi​lari bilan ta’minlashga qodir gaz sanoatiga o‘tishga alohida e’tibor qaratilgan (Eksport salohiyatini rivojlantirish dasturi, 1998 yil).

Bundan tashqari yoqilg‘i-energetika majmui res​publika iqtisodiyotini barqaror rivojlanti​rish va eksport salohiyatini kengaytirishning asosiy bazasi sifatida muhim o‘rin tutishi, uning samarali faoliyat yuritishi va ustuvor rivojlanishini ta’minlash zarurati e’ti​rof etildi (O‘zbekiston Respublikasi Vazirlar Mahkamasi Umumiqtisodiyot kompleksi ishla​rini tashkil etish bo‘yicha chora-tadbirlar das​turi, 2000 yil). 

Shu maqsadda va iste’molchilarni energiya bi​lan ta’minlash sifati hamda ishonchliligini oshirish, bozor munosabatlarini yanada rivoj​lantirish, xorijiy sarmoyalarni jalb qilish ishlarini faollashtirish maqsadida tarmoqni boshqarish tuzilmasida tub o‘zgarishlar amalga oshirildi:

• “O‘zbekneftgaz” milliy korporasiyasi “O‘zbekneftgaz” milliy xolding kompani​yasiga, davlat va davlat aksionerlik bir​lashmalari, korxonalari hamda korpora​siyalari aksionerlik kompaniyalariga aylantirildi (1998 yil). Yangi tuzilmalar zimmasiga davlatga tegishli mulk va neft-gaz tarmog‘i korxonalari aksiyalari pake​tini samarali boshqarish vazifasi yuklan​di;

• Energetika va elektrlashtirish vazirli​gi tuzilmaviy bo‘limlari negizida “O‘z​bekenergo” davlat aksionerlik kompaniyasi tashkil etildi. Uning tarkibiga “Ko‘mir” aksionerlik birlashmasi ham kiritil​di (2001 yil). Respublika iqtisodiyoti va aholisini elektr energiyasi bilan barqaror ta’minlash, qayta tiklanadigan energiya manbalarini rivojlantirish va joriy etish kompaniyaning asosiy vazifalari etib belgilandi.

Bundan tashqari elektr energiyasi, neft, gaz va ko‘mir sanoatini rivojlantirishga doir qator milliy hamda sohaga doir boshqa loyihalar, jumladan ”2001-2010 yillarda O‘zbekiston Res​publikasi energetikasida elektr energiyasini ishlab chiqaradigan quvvatlarni rivojlanti​rish va rekonstruksiya qilish dasturi” va “2002-2010 yillarda O‘zbekiston Respublikasi ko‘mir sanoatini rivojlantirish dasturi” ishlab chiqilib, amalga oshirilmoqda.

O‘zbekistonning qishloq joylarida aholining 60 foizdan ortig‘i istiqomat qilishi hisobga olingan holda , ularni energiya bilan ta’minlash masalasiga katta e’tibor berilmoqda. Mustaqillikka erishilgach, qishloq aholi punkt-larini gazlashtirish bo‘yicha katta hajmdagi ishlar amalga oshirildi. Bu esa 2003 yilga ke​lib, 86,3 foiz qishloq aholisini gaz bilan ta’minlash imkonini berdi . “2003-2005 yil​larda qishloq aholi punktlarini tabiiy gaz bilan ta’minlash dasturi” va “2003-2005 yil​larda olis, borish qiyin bo‘lgan va aholisi kam qishloq aholi punktlarini suyultirilgan gaz hamda boshqa yoqilg‘i turlari bilan ta’minlash dasturi”ni bajarish ishlari ham rejadagidek amalga oshirildi. Birinchi dasturga binoan 2006 yilgacha barcha qishloq aholi punktlari tabiiy gaz bilan ta’minlanishi va buning uchun ular iqtisodiy jihatdan maqsadga muvofiq bo‘lgan gaz tarmoqlariga ulanishi lozim edi. Ikkinchi dasturda esa 1191 olis, borish qiyin bo‘lgan va kam sonli aholi yashaydigan qishloq punktlari​ni suyultirilgan gaz, ko‘mir yoki boshqa yoqilg‘i turlari bilan barqaror ta’minlashni yo‘lga qo‘yish ko‘zda tutilgan edi. 

O‘zbekiston bosqichma-bosqich isloh qilish tamoyillari asosida tashkil etilgan energetika siyosatini izchil amalga oshirish natijasida nisbatan qisqa vaqt ichida respublika yoqilg‘i-energetika majmuining barqaror faoliyat yuritishi hamda uni izchil rivojlantirishga erishdi.  Biroq mamlakat energetika mustaqilligi va eksport salohiyatini yanada mustahkamlashi uchun energetika resurslaridan foydalanish sama​radorligini oshirish hamda qayta tiklanadi​gan energiya manbalarini joriy etish borasida shart-sharoit yaratish o‘ta muhim masaladir. 

Ushbu masalalarning dolzarbligi O‘zbekiston Respublikasi hukumatining “2005 yilda mamlakatni ijtimoiy-iqtisodiy rivojlantirish yakunlari va 2006 yilda iqtisodiy islohotlarni chuqurlashtirishning eng muhim ustuvor yo‘nalishlarito‘g‘risida”gi qarorida alohida qayd etilgan. Ushbu qarorda 2006-2010 yillarda energiya resurslaridan tejab-tergab foydalanish bo‘yicha aniq chora-tadbirlar dasturini ishlab chiqish va qabul qilish, jumladan noan’anaviy va muqobil energiya manbalarini keng qo‘llash ko‘zda tutilgan.

Qayta tiklanadigan energiya manbalarini joriy etish energetika tarmog‘ini rivojlantirish bo‘yicha umumiy strategiyaning tarkibiy qismiga aylanmog‘i lozim. Bunda qayta tiklanadigan energetikaning mavjud texnik imkoniyatlari hisobga olingan holda mamlakatning joriy va istiqboldagi energetika balansida qayta tiklanadigan energiya manbalarining roli ortib bormoqda.
Quyoshli kunlarga boy O‘zbekistonda qayta tiklanadigan energiya manbalarini o‘zlashtirish strategiyalari endi ishlab chiqilmoqda. Garchi, hozir qayta tiklanadigan energetika texnologiyalari uchun xarajatlar miqdori energiya olishning an’anaviy texnologiyalari sarf-xarajatlaridan ancha oshsa-da, bugungi kunda ular joriy etiladigan ob’ektlarni aniq qayd etish mumkin. 
O‘zbekiston uchun – bu birinchi navbatda, elektr energiyasi va issiqlik olish uchun mahalliy sanoat va qurilish sektorining kam quvvatli ob’ektlari, qishloq xo‘jaligi va ijtimoiy-maishiy sohalar ob’ektlari, fermerlik va issiqxona xo‘jaliklari hamda boshqa ob’ektlar uchun mo‘ljallangan qurilmalardir. Bugun tog‘li va yarim cho‘l hududlarida joylashgan olis, shuningdek, yaylovlarda qayta tiklanadigan energiya manbala​ridan keng foydalanish an’anaviy energiya manbalari bilan bemalol raqobatlasha oladi.

